
Кештің мақсаты:
Оқушыларды Маңғыстаулық ақын Қаржаубай Рейімбайұлының шығармашылығымен таныстырып, кіші буын жастарға патриоттық рух беріп, адамгершілік қасиеттерге баулу. Ақын өлеңдері арқылы халқына, тілге, Отанға деген сүйіспеншілік сезімдерін ояту.
Өткізілетін орны: мектептің акті залы
Көрнекілік құралдар: видеобейне, ақын портреті, слайдтар, кітап көрмесі, ақын туралы жазылған пікірлер, техникалық құрал - жабдықтар, аудио аппаратура.
Шақырылған қонақтар: Жергілікті ақын Қаржаубай Рейімбайұлы, оқушылар, мектеп әкімшілігі, мұғалімдер.
  І. Қ. Рейімбайұлы туралы слайд. 
  1- жүргізуші :- Қайырлы күн,құрметті көрермен қауым!
  2- жүргізуші: - Армысыз,аса қадірменді,Қаржаубай Рейімбайұлы!
  1- жүргізуші: -«Ақынын ұлықтаған ел бақытты» демекші,қазақ халық шежіреші ақыны,қажы  Қаржаубай Рейімбайұлының шығармашылығына арналған «Өлеңім-өмір айнасы»атты әдеби-сазды кешімізді бастауға рұқсат етіңіздер! 
  2 -жүргізуші:
Бүгінгі өтіп жатқан іс - шарамыздың мақсаты – оқушыларымызды жерлес ақынымыздың шығармашылығымен таныстырып, кіші буын жастарға патриоттық рух беріп, адамгершілік қасиеттерге баулу.
1- жүргізуші:
Олай болса, Қаржаубай Рейімбайұлы бүгін бізде қонақта. Аға, сізді сахнаға шақырамыз. Төрлетіңіз! (Ақын қошеметпен сахнаға шығады)
(жүргізушілердің сөздерімен қатар слайдтар көрсетіледі)
2- жүргізуші:
  Жаңаөзендік ақын Қ.Рейімбайұлының негізгі кәсібі мұнайшы болғанымен өз өміріне қаламды серік еткен .
1- жүргізуші:
 Оның туындыларының басты тақырыбы Отанды сүюге,тәрбиеге,өзара сыйластыққа үндейді.
2- жүргізуші:
   «Шәкірт ,-деп сені таңдадым»
1- жүргізуші:
   Ақын Есенғали Бөкенбаевтың шәкірті ақын ағамызға берген бата-толғауы
1- жүргізуші:
   (3,4-бетте)
2 -жүргізуші:
  (5,6,8-беттер)
1- жүргізуші:Мектебіміздің мақтанышы Айғанымның орындауында  «Қазақ жері» әнін қабыл алыңыздар.


2- жүргізуші:
 -Қаржаубай аға, біздің мектеп ерекше мектеп,себебі,мектебіміз жыр дүлдүлі Қашаған Күржіманұлы атында.Ендеше,ақын ағамыздың Қашағанға арнаған «Жалын жыры өнеге»атты жыр жолдарын ұсынамыз. (Айшолпан).
  1- жүргізуші:
Табиғат алақаны аялап өсірген  Ақын аға  жүрегінде поэзия сазы ерте дүрсіл қаққаны сөзсіз. Туған жердің көркейуі мен келісіті келбеті Ақын ағаның көрікті жырларына арқау болды.
2- жүргізуші: Олай болса, ақын ағаның туған жерге арнау өлеңдеріне кезек берейік.
1- Лаура. «Аймағым ашылғанда»
2- Лаура. « Жаңаөзен- жас қалам»
3- Әсел. « Қазақстан-бақ дәулет   (Рахмет! )
  1-жүргізуші:Құрметті ақын аға! Осы қошамет,құрметтердің бәрі өзіңізге арналады.Қабыл алыңыз.
2-жүргізуші  Олай болса, әнге кезек берейік .Мектебіміздің жас әншісі Даниярдың орындауында        «Мен Адаймын»  әнін қабыл алыңыздар.
1-жүргізуші: 
Ана тілі –бар білімнің қайнары,
Аталардың өсиеті пайдалы.
Алақаны мейірімі ананың,
Ұстазымның жарқын жүзі жайдары.
2-жүргізуші:
 Бүгінгі ақын ағамен кездесудің сәті мектебіміздегі Тілдер мерекесіне байланысты өтіп жатқан  «Ана тілім- мақтанышым, мерейім» атты апталықпен орайлас келіп отыр.
1- жүргізуші: Олай болса, Ақын ағаның тіл туралы жырларын тыңдап көрейік.
1- Іңкәр  «Қазақ тілге мүше бол»
2- Меруерт  «Тіл туралы»
3- Селен «Қазақтың ісі бітер ме?!»
4-  Әсия « Қазақ тілім»
2-жүргізуші: Мектебіміздің мың бұралған бишілеріне кезек берейік.
Би «Ерке сылқым»
1-жургізуші:Көлің көктем күніндей,
                    Мейірін төккен күлімдей.
                    Жаныма жағар әр сөзің,
                    Ата-анамның үніндей –деп ақын ағаның  өзі жырлағандай, ағамыздың ұстаздарына, шәкірттерге арнаған өлеңдеріне кезек берейік.
1.Әсел «Ұстазым»
2.Назгул «Ұстазым –ата-анамдай»
     3.Мөлдір «Аяулы ұстазым»
     4.Бақтияр , Аяжан, Бекжан  «Кездесу өткен көңілді»
(Рахмет! )
2- жүргізуші  Домбырам мұнша шешен болдың неге?
                     Күй толған көкірегің шежіре ме?    Келесі кезекті күйші Жандосқа берейік.
1-жургізуші : Сөз ұғатын жандарым
                     Құлақ қойып тыңдасын
                     Насихаттан үлгі алып,
                     Ұрпағым білік шыңдасын
                     Сөз қадірін білетін
                    Оқырманым сырласым,-дей келе ақын аға мыздың тәрбие-ата-анаға байланысты туған бірнеше өлеңдерін назарларыңызға ұсынамыз.
1.Гүлзар «Көргенді болса ұл мен қыз»
2.Әділбек «Ата-ана тілегі»
3.Ғабит «Ортаңа келдім қазағым»
4.Гаухар «Теңдік тізгін ал қолға»
5.Қазына «Анажаным»
2- жүргізуші: Келесі кезекті әсем әнге берейік. Ақмаржан мен Әселдің орындауында «Саржайлау» әні.
1-жургізуші:Өлеңдерін тыңдай отырып, жасынан өлеңді серік еткен ақын ағаның шығармашылығынан біршама ой түйдік.Ендеше келесі кезекті көрермендерімізге берейік.Осында отырған көрермендердің ақынға деген бірнеше сұраулары бар,соны тыңдайық.
Оқушылардың сұрақтары:

1.Жасыңыздан өлеңді серік еттіңіз.Алайда мұнай саласында қызмет жасадыңыз.Неліктен мұғалімдікті таңдамадыңыз?

2.Ер Шотанға арналған дастаныңызды оқыдық.Дастанның жазылу тарихынан айтып берсеңіз...

3.Балаларыңыздың ішінде сіздің жолыңызды қуған балаңыз бар ма?

4.Қажылыққа бардыңыз ба?

5.Жаңа өлеңіңіз қашан жазылды?Сол өлеңіңізді оқып берсеңіз.


2- жүргізуші: Жергілікті Ақын ағамыз Қаржаубай Рейімбайұлының  шығармашылығына арналған кешіміз мәресіне де жетті.
1- жүргізуші: Құрметті Қаржаубай аға, біз үшін уақыт тауып, әңгімелесіп, сұрақтарымызға жауап бергеніңізге мың алғыс! Жүз жасаңыз аға! Бүгін сізбен болған мектептің өнер тарландарына батаңызды беріп кетсеңіз, нұр үстіне нұр болар еді.
Мектеп басшысына сөз кезегін беру.
Құндыздың орындауында «Алға,Қазақстан!» әні.
